
ᐊᑐᐊᒐᖅ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓯᖅ ᕿᐱᓗᒃᑕᐅᔪᓄᑦ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᐃᑲᔪᖅᑕᐅᓂᕐᒧᑦ ᐱᓇᔫᑎᑦ

1.0 ᐊᑐᐊᒐᓄᑦ ᑎᑎᕋᖅᓯᒪᔪᖅ

1.1 ᒪᓕᒐᓕᕆᓂᕐᒧᑦ ᑲᑎᒪᔩᑦ ("ᒪᓕᒐᓕᕆᓂᕐᒧᑦ ᑲᑎᒪᔩᑦ") ᐱᓕᕆᐊᖃᒻᒪᕆᒍᒪᕗᑦ ᐱᑎᑦᑎᕙᖕᓂᕐᒥᒃ ᒪᓕᒐᕐᓂᒃ ᐃᑲᔪᖅᑕᐅᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᔪᖅᑎᑕᐅᙱᑦᑐᓄᑦ ᓄᓇᕗᒻᒥᐅᓄᑦ.

1.2 ᐱᓇᔪᒍᑎᒋᔭᐃᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐊᖏᖅᑕᐅᙱᑉᐸᑦ ᐱᔪᓐᓇᐅᑎᖃᖅᐳᑎᑦ ᐱᓇᔪᒃᑲᓐᓂᕐᓂᕐᒧᑦ ᐋᖅᑭᒃᓯᒪᓕᖅᑎᑕᐅᔪᒥᒃ ᐊᔾᔨᒌᒃᑎᑦᑎᓂᒃᑯᑦ ᑕᑯᒃᓴᐅᑦᑎᐊᖅᑐᒃᑯᓪᓗ ᑲᔪᓯᓂᕆᔭᐅᕙᒃᑐᒃᑯᑦ.

2.0 ᑐᑭᖏᑦ


"ᐊᔪᖅᑎᑕᐅᙱᑦᑐᖅ ᐃᓄᒃ"	ᐃᓄᒃ ᐃᓱᒪᒋᔭᐅᕗᖅ ᐊᔪᖅᑎᑕᐅᙱᓐᓂᖓᓂᒃ ᐱᔪᓐᓇᕐᓂᕐᒥᒃ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᐃᒪᐃᒃᑯᓂ,

(1) ᐱᔾᔪᑎᖃᑦᑎᐊᖅᐸᑦ ᑐᙵᕕᖃᖅᑎᑕᐅᓗᓂ ᒪᓕᒐᑎᒍᑦ ᐃᓱᒪᒋᔭᖏᓐᓂᒃ ᒪᓕᒐᓕᕆᔨᐅᑉ;
(2) ᓄᓇᕗᒻᒥᐅᑕᐅᓗᓂ; ᐊᒻᒪᓗ
(3) ᐱᖃᑦᑕᖅᐳᖅ ᑕᒪᐃᓐᓂᑦᑎᐊᖅ ᑕᒪᕐᒥᑲᓴᒡᓘᓐᓃᑦ ᑮᓇᐅᔭᓕᐊᕆᔭᒥᓂᒃ ᓂᖃᐃᓱᖅᐸᖕᓂᕐᒧᑦ ᐅᕝᕙᓘᓐᓃᑦ ᐃᓗᐊᓃᒃᑯᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓄᑦ ᒪᓕᒃᑕᐅᔭᕆᐊᖃᖅᐸᒃᑐᓄᑦ ᒪᓕᒃᑐᖃᖅᖢᓂ ᑮᓇᐅᔭᑎᒍᑦ ᐊᔪᖅᑎᑕᐅᙱᑦᑐᓂᒃ.

ᐊᖏᖅᑕᐅᓪᓗᓂ ᒪᓕᒐᕐᓂᒃ ᑐᑭᓯᓂᐊᕐᕕᒃᑯᑦ ᑲᑎᒪᔨᖏᓐᓄᑦ ᓄᕕᐱᕆ 14, 2010-ᒥ. ᐋᖅᑭᒋᐊᖅᑕᖅ ᓯᑎᐱᕆ, 2014
ᒪᒃᐱᖅᑐᒐᖅ 1 6−ᖓᓂᑦ

ᐃᓛᓐᓂᒃᑯᑦ, ᐃᖅᑲᖅᑐᐃᕕᒃ ᑎᒃᑯᐊᖅᓯᑐᐃᓐᓇᕆᐊᓕᒃ ᒪᓕᒐᕐᓂᐊᖅᑎᒥᒃ ᑭᒡᒐᖅᑐᐃᓂᐊᖅᑐᒥᒃ ᓄᑕᖅᑲᒥᒃ ᐃᖅᑲᖅᑐᖅᑕᐅᔪᖃᖅᑎᓪᓗᒍ.

"ᓱᓕᔪᒥᒃ ᐱᓇᓱᒃᑐᖅ"	ᐃᒪᐃᑉᐸᑦ, ᒪᓕᒐᓕᕆᔨᐅᑉ ᐃᓱᒪᒋᔭᖓᒍᑦ ᕿᒥᕐᕈᔪᖅ ᑎᑎᖅᑲᓂᒃ:


(1) ᐱᔾᔪᑕᐅᔪᖅ ᐋᖅᑭᒃᑕᐅᓇᔭᖅᑐᒃᓴᐅᕗᖅ ᐱᔨᑦᑎᕋᖅᑕᐅᔪᖅ ᐱᕚᓪᓕᖅᑎᑕᐅᓗᓂ, ᐅᕝᕙᓘᓐᓃᑦ
(2) ᑐᑭᖃᑦᑎᐊᖅᑐᒥᒃ ᐊᐃᕙᔾᔪᑕᐅᔪᓐᓇᖅᑐᒥᒃ ᐱᑕᖃᖅᐸᑦ ᐱᓕᕆᕝᕕᒋᔭᐅᔪᒧᑦ, ᐅᕝᕙᓘᓐᓃᑦ
(3) ᓈᒻᒪᒃᑐᒥᒃ ᐱᔪᒪᓂᖅᑕᖃᖅᐸᑦ ᐱᔪᓐᓇᐅᑎᒥᒡᓘᓐᓃᑦ ᐊᑐᖅᑕᐅᔪᒥᒃ ᑭᒡᒐᖅᑐᖅᑕᐅᔭᕆᐊᖃᕐᓗᓂᓗ ᓇᓗᙱᑦᑎᐊᕈᒪᓂᕐᒧᑦ ᐃᓱᒪᒋᔭᒃᓴᐃᑦ ᒪᓕᒐᓕᕆᓂᒃᑯᑦ ᑲᔪᓯᐊᔾᔪᑕᐅᕙᒃᑐᓄᓪᓗ ᐊᔾᔨᒌᒃᑎᑦᑎᓂᕐᒥᒃ ᒪᓕᒃᑕᐅᒐᓗᐊᕐᒪᖔᑕ, ᐱᓇᔪᒍᑕᐅᔪᖅ ᐃᓱᒪᒋᔭᐅᓂᐊᖅᐳᖅ ᐱᓪᓚᕆᐅᓂᖓᓂᒃ.

"ᐋᒃᑳᖅᑕᐅᔪᖅ"	ᑖᓐᓇ	ᒪᓕᒐᓕᕆᓂᕐᒧᑦ ᑲᑎᒪᔩᑦ	ᐃᒪᐃᑦᑐᓐᓇᕐᑐ	ᕿᐱᓗᒃᓗᑎᒃ	ᐅᕗᖓ	ᐊᖏᕐᓯᒋᐊᒃᓴᖅ	ᐃᕝᕕᑦ	ᒪᓕᒐᓕᕆᓂᕐᒧᑦ	ᐃᑲᔪᖅᑕᐅᓂᕐᒧᑦ
ᐱᓇᔪᒍᑎᖕᓂ ᐊᑕᐅᓯᕐᒥᒃ ᐊᑕᐅᓯᐅᙱᑦᑐᒥᒡᓘᓐᓃᑦ ᐅᑯᓂᖓ ᐱᔾᔪᑎᖃᕐᓗᓂ:


(1) ᐱᐅᓂᖓ; ᐊᒻᒪᓗ/ᐅᕝᕙᓗᓃᑦ
(2) ᓄᓇᖃᕐᓂᖓ; ᐊᒻᒪᓗ/ᐅᕝᕙᓗᓃᑦ
(3) ᑮᓇᐅᔭᑎᒍᑦ ᐊᔪᙱᑎᑕᐅᓂᖅ.


3.0 ᐊᑐᐊᒐᕐᒧᑦ ᑎᑭᑕᐅᓇᓱᐊᖅᑐᖅ

· ᓇᓗᙱᑦᑎᐊᕈᒪᓂᕐᒧᑦ ᑕᒪᕐᒥᑦᑎᐊᖅ "ᐊᔪᖅᑎᑕᐅᙱᑦᑐᑦ" ᓄᓇᕗᒻᒥᐅᑦ ᐱᑎᑕᐅᕙᒃᑲᓗᐊᕐᒪᖔᑕ ᒪᓕᒐᕐᓂᒃ ᑐᑭᓯᓂᐊᕐᓂᕐᒧᑦ ᐃᑲᔪᖅᑕᐅᓂᕐᒥᒃ ᑕᐃᒪᐃᑦᑕᕆᐊᖃᕌᖓᑕ.

· ᑐᓴᖅᑎᑦᑐᒪᓪᓗᒋᑦ ᓄᓇᕗᒻᒥᐅᑦ ᕿᐱᓗᒃᑕᐅᔪᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ ᑲᔪᓯᓂᕆᔭᐅᕙᒃᑐᒥᒃ ᖁᑦᑎᖕᓂᖅᓴᒧᑦ ᐅᓐᓂᕐᓗᒍᓐᓇᕐᒪᖔᖅᐱᑦ ᐋᒃᑳᖅᑕᐅᔪᒧᑦ.


4.0 ᐱᓇᔫᑎᑦ ᑲᔪᓯᕙᓪᓕᐊᓂᖏᑦ, ᕿᒥᕐᕈᔭᐅᓂᖏᑦ ᐊᒻᒪ ᐃᓱᒪᓕᐅᕈᑕᐅᔪᑦ

4.1 ᐱᓇᔫᑎᑦ ᑐᓂᓯᒪᓕᕈᕕᐅᒃ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᓇᓕᐊᖕᓄᑐᐃᓐᓇᖅ ᐱᖓᓱᓄᑦ ᐱᓕᕆᕝᕕᖕᓄᑦ ᓄᓇᕗᒻᒥ, ᖃᐅᔨᓴᖅᑕᐅᓇᔭᖅᑐᖅ ᑮᓇᐅᔭᑎᒍᑦ ᐊᔪᙱᑎᑕᐅᖕᒪᖔᑦ.

4.2 ᐱᓇᔪᒃᑯᕕᑦ ᐱᕋᔭᒃᑐᓄᑦ ᑭᒡᒐᖅᑐᐃᔨᒃᓴᒧᑦ ᑮᓇᐅᔭᑎᒍᓪᓗ ᐊᔪᖅᑎᑕᐅᙱᒃᑯᕕᑦ, ᐱᕋᔭᒃᑐᓄᑦ ᓴᐳᓐᓂᐊᖅᑎᒥᒃ ᐱᔭᒃᓴᖅᑖᖅᑎᑕᐅᓂᐊᖅᐳᑎᑦ ᑎᑎᖅᑲᖁᑎᖕᓄᑦ.

4.3 ᐱᓇᔪᒃᑯᕕᑦ ᖃᑕᙳᑎᖕᓄᑦ ᐃᓅᖃᑎᒌᓄᓪᓘᓐᓃᑦ ᑭᒡᒐᖅᑐᐃᔨᒧᑦ ᑮᓇᐅᔭᑎᒍᓪᓗ ᐊᔪᖅᑎᑕᐅᙱᒃᑯᕕᑦ, ᓴᐳᓐᓂᐊᖅᑎᒥᒃ ᑎᓕᔭᐅᔪᖃᕋᔭᖅᐳᖅ ᑎᑎᕋᖁᔭᐅᓗᓂ ᒪᓕᒐᑎᒍᑦ ᐃᓱᒪᒋᔭᕐᓂᒃ ᐱᔾᔪᑎᒋᔭᐃᑦ ᒪᓕᒐᑎᒍᑦ ᐱᔾᔪᑎᖃᕐᒪᖔᑦ ᐋᒃᑲᓘᓐᓃᑦ. ᐊᐅᓚᑦᑎᔨᒻᒪᕆᒃ (CEO) ᑎᓕᓯᒪᔭᖓᓘᓐᓃᑦ ᕿᒥᕐᕈᓂᐊᖅᐳᖅ ᒪᓕᒐᑎᒍᑦ ᐃᓱᒪᒋᔭᐅᔪᒥᒃ ᐋᖅᑭᒃᓯᒪᓕᖅᑎᑦᑎᓗᓂᓗ ᐱᓇᔫᑎᒋᔭᐃᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒧᑦ ᐊᖏᖅᑕᐅᖕᒪᖔᑦ ᐋᒃᑲᓘᓐᓃᑦ. ᑐᓴᖅᑎᑕᐅᓂᐊᖅᐳᑎᑦ ᐊᖏᖅᑕᐅᖕᒪᖔᖅᐱᑦ ᐋᒃᑳᖅᑕᐅᖕᒪᖔᖅᐱᓪᓘᓐᓃᑦ ᒪᓕᒐᓕᕆᓂᕐᒧᑦ ᐃᑲᔪᖅᑎᒧᑦ ᑭᒡᒐᖅᑐᖅᑕᐅᓂᕐᒥᒃ ᐱᔾᔪᑎᖃᕐᓗᑎᑦ ᐱᔾᔪᑕᐅᔪᒥᒃ ᐱᓇᔫᑎᒋᔭᕐᓂ.

5.0 ᕿᐱᓗᒃᑕᐅᓂᕐᒧᑦ ᑎᑎᖅᑲᖅ

5.1 ᐱᓇᔫᑎᒋᔭᐃᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔪᒪᓂᖅ ᐋᒃᑳᖅᑕᐅᒃᐸᑦ ᑎᑎᖅᑲᐅᓯᐊᕋᔭᖅᐳᑎᑦ ᑐᑭᓯᓇᑦᑎᐊᖅᑐᒥᒃ, ᓇᓗᓇᐃᖅᓯᒪᑦᑎᐊᖅᑐᒥᒃ ᑐᑭᓯᓇᑦᑎᐊᖅᑐᒥᒡᓗ ᖃᓄᐃᒻᒪᑦ ᐱᓇᔪᒍᑎᒋᔭᐃᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔪᒪᓂᕐᒧᑦ ᐊᖏᖅᑕᐅᓚᐅᙱᓐᓂᖓᓂᒃ. ᐋᒃᑳᖅᑕᐅᔾᔪᑎᑦ ᐅᑯᐊᖑᕗᑦ ᑮᓇᐅᔭᑎᒍᑦ ᐊᔪᖅᑎᑕᐅᒍᕕᑦ, ᓄᓇᕗᒥᐅᑕᐅᙱᒃᑯᕕᑦ, ᒪᓕᒐᖅᑎᒍᑦ ᐱᔾᔪᑎᑦ ᓯᓚᑖᓃᑉᐸᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᔾᔪᑎᒧᑦ ᐅᕝᕙᓘᓐᓃᑦ ᐱᔾᔪᑎᒋᔭᐃᑦ ᒪᓕᒐᑎᒍᑦ ᐱᔾᔪᑎᖃᑦᑎᐊᙱᓪᓗᓂ ᐃᖅᑲᖅᑐᐃᕕᖕᒧᐊᖅᑕᐅᔭᕆᐊᒃᓴᖅ. ᑎᑎᖅᑲᖅ ᓇᓗᓇᐃᖅᓯᓂᐊᕐᒥᔪᖅ ᖃᓄᖅ ᖁᑦᑎᖕᓂᖅᓴᒧᑦ ᐅᓐᓂᕐᓗᒍᓐᓇᕐᒪᖔᖅᐱᑦ ᐃᓱᒪᓕᐊᕆᔭᐅᔪᒥᒃ ᓯᕗᓕᖅᑎᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ.

5.2 ᐊᐅᓚᑦᑎᔨᒻᒪᕆᒃ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᐱᓯᒪᓂᐊᖅᐳᖅ ᐊᔾᔨᖓᓂᒃ ᕿᐱᓗᒃᑕᐅᓂᕐᒧᑦ ᑎᑎᖅᑲᐅᑉ ᑎᑎᕋᕐᕕᖕᒥ ᑎᑎᖅᑲᖁᑎᖕᓂ.
6.0 ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᐱᓕᕆᔾᔪᓯᖅ

6.1 ᖁᑦᑎᖕᓂᖅᓴᒧᑦ ᐅᓐᓂᕐᓗᒍᒪᒍᕕᑦ ᕿᐱᓗᒃᑕᐅᓂᕐᓄᑦ, ᖁᑦᑎᖕᓂᖅᓴᒧᑦ ᐅᓐᓂᕐᓗᒍᓐᓇᖅᐳᑎᑦ ᐃᓱᒪᓕᐊᕆᔭᐅᔪᒥᒃ ᓯᕗᓕᖅᑎᑦ ᑲᑎᒪᔨᕋᓛᖏᓐᓄᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ. ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖅ ᐱᒋᐊᖅᑎᓐᓂᐊᕐᓗᒍ ᑎᑎᖅᑲᒥᒃ ᓇᒃᓯᐅᔾᔨᔭᕆᐊᖃᖅᐳᑎᑦ ᐊᐅᓚᑦᑎᔨᒻᒪᕆᖕᒧᑦ ᒪᓕᒐᓕᕆᓂᕐᒧᑦ ᑲᑎᒪᔨᓄᑦ ᐱᓇᔪᒃᑲᓐᓂᖁᔨᓗᑎᑦ. ᑎᑎᖅᑲᖅ ᓇᒃᓯᐅᔾᔭᐅᔭᕆᐊᓕᒃ ᐅᕗᖓ:

ᑐᕌᖅᑐᖅ: ᐊᐅᓚᑦᑎᔨᒻᒪᕆᒃ ᒪᓕᒐᓕᕆᓂᕐᒧᑦ ᐱᔨᑦᑎᕋᖅᑏᑦ ᑲᑎᒪᔨᖏᑦ ᓄᓇᕗᒻᒥ
P.O. Box 125
Gjoa Haven, Nunavut X0B 1J0

6.2 ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒧᑦ ᑎᑎᖅᑲᒥᑦ ᓇᓗᓇᐃᖅᓯᔭᕆᐊᖃᖅᐳᑎᑦ ᑕᒻᒪᖅᓯᒪᔪᓂᑦ ᐊᒻᒪᓗ/ᐅᕝᕙᓗᓃᑦ ᑕᒻᒪᖅᓯᒪᔪᓂᑦ ᐱᔾᔪᑎᓂᑦ(ᓂᑦ) ᑎᑎᕋᖅᓯᒪᔪᓂᑦ ᕿᐱᓗᒃᑕᐅᓂᕐᒧᑦ ᑎᑎᖅᑲᒥᑦ, ᐃᓚᒃᑲᓐᓂᖏᓐᓂᑦ ᓄᑖᓂᒡᓘᓐᓃᑦ ᑐᓴᐅᒪᔭᒃᓴᓂᑦ, ᐱᔾᔪᑎᖕᓂᓪᓗ ᖃᓄᐃᒻᒪᑦ ᐅᒃᐱᕆᔭᕐᓂᑦ ᐱᔪᓐᓇᕋᓱᒋᖕᒪᖔᖅᐱᑦ ᒪᓕᒐᓕᕆᓂᖕᒧᑦ ᐃᑲᔪᖅᑕᐅᔾᔪᑎᓂᑦ. ᓇᓗᓇᐃᖅᓯᔭᕆᐊᖃᕐᒥᔪᑎᑦ ᐅᖃᓪᓚᒍᒪᖕᒪᖔᖅᐱᑦ ᐋᒃᑲᓘᓐᓃᑦ ᓈᓚᖕᓂᖃᖅᑎᓪᓗᒋᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᖕᓂᑦ.

6.3 ᑎᑎᕋᖅᑕᐃᑦ ᓇᒃᓯᐅᑎᒍᕕᐅᒃ ᐃᓚᓕᐅᑎᓗᒋᑦ ᐊᒃᑐᐊᓂᓖᑦ ᐱᖁᑎᑦ ᓯᕗᓕᖅᑎᑦ ᑲᑎᒪᔨᕋᓛᖏᓐᓄᑦ ᐃᓱᒪᒃᓴᖅᓯᐅᕈᑎᒋᖁᓇᔭᖅᑕᑎᑦ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᓂ.

6.4 ᐅᖃᓪᓚᒍᒪᒍᕕᑦ ᓈᓚᖕᓂᖃᖅᑎᓪᓗᒋᑦ ᐊᔪᐃᓐᓇᕆᐊᒃᑲᓐᓂᕈᑎᒋᔭᕐᓂᒃ, ᓇᓗᓇᐃᖅᓯᔭᕆᐊᖃᕐᒥᔪᑎᑦ ᑐᓵᔨᖃᕆᐊᖃᕐᒪᖔᖅᐱᑦ ᓈᓚᖕᓂᖃᖅᑎᓪᓗᒋᑦ. ᒪᓕᒐᓕᕆᓂᕐᒧᑦ ᑲᑎᒪᔩᑦ ᐱᑎᑦᑎᓂᐊᖅᐳᑦ ᓇᖕᒥᓂᖅ ᐊᑭᓖᓗᑎᒃ, ᑐᓵᔨᒥᒃ ᐃᓕᖕᓂᒃ ᑭᒡᒐᖅᑐᐃᓗᑎᒃ.

6.5 ᐱᑎᑦᑎᒃᑲᓐᓂᙱᒃᑯᕕᑦ ᑐᓴᖅᑕᐅᔪᒃᓴᒃᑲᓐᓂᕐᓂᒃ ᐱᓇᔪᒡᕕᒋᔭᕐᓂ ᐱᓇᔪᒃᑲᓐᓂᕐᓂᕆᔭᕐᓂᒃ, ᓯᕗᓕᖅᑏᑦ ᑲᑎᒪᔨᕋᓛᖏᑦ ᑕᑎᖃᕐᓂᐊᖅᐳᑦ ᑎᑎᕋᖅᓯᒪᔪᓂᒃ ᑎᑎᖅᑲᖁᑎᖕᓂᙶᖅᑐᓂᒃ ᐃᑲᔪᕈᒪᓗᑎᒃ ᐋᖅᑭᒃᓯᒪᓕᖅᑎᑦᑎᓂᕐᒥᒃ.

6.6 ᐅᓪᓗᑦ 60 ᐃᓗᐊᓂ ᓂᕈᐊᖅᑐᓕᕆᔨᒻᒪᕆᒃ ᑎᑎᖅᑲᖅᑖᓚᐅᖅᑎᓪᓗᒍ, ᓯᕗᓕᖅᑏᑦ ᑲᑎᒪᔨᕋᓛᖏᑦ ᑲᑎᒪᓂᐊᖅᑐᑦ ᓈᓚᖕᓂᐊᕐᓗᑎᒃ ᐅᓐᓂᕐᓘᑎᒋᔭᕐᓂᒃ.

6.7 ᓂᕈᐊᖅᑐᓕᕆᔨᒻᒪᕆᒃ ᑐᓴᖅᑎᓐᓂᐊᖅᐹᑎᑦ, ᑎᑎᖅᑲᑎᒍᑦ, ᐅᓪᓗᖓᓂᑦ, ᓯᕿᙳᔭᖓᓂᑦ ᓇᓃᓐᓂᖓᓂᒡᓗ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓃᑦ ᐅᓪᓗᑦ 30 ᓈᓚᒃᑕᐅᓚᐅᖅᑳᕋᓂ.

6.8 ᑐᓴᖅᑎᑦᑎᓯᒪᒍᕕᑦ ᐊᐅᓚᑦᑎᔨᒻᒪᕆᖕᒥᒃ ᐅᖃᖃᑎᖃᕈᒪᓂᕐᓂᒃ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᓈᓚᖕᓂᖃᖅᑎᓪᓗᒋᑦ ᐱᓇᔪᒃᑲᓐᓂᕐᓂᕆᔭᕐᓂᒃ, ᒪᓕᒐᓕᕆᓂᕐᒧᑦ ᑲᑎᒪᔩᑦ ᐋᖅᑭᒃᓯᓂᐊᖅᐳᑦ ᐃᓕᖕᓂᒃ ᐅᖃᖃᑎᖃᕈᓐᓇᕐᓂᕐᒥᒃ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐅᖄᓚᐅᑎᒃᑯᑦ.

6.9 ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕐᒥ, ᐱᕕᖃᖅᑎᑕᐅᓂᐊᖅᐳᑎᑦ 15 ᒥᓂᑦᓯᓂᒃ ᓇᓗᓇᐃᖅᓯᓗᑎᑦ ᖃᓄᐃᒻᒪᑦ ᐱᔭᕆᐊᖃᕋᓱᒋᖕᒪᖔᖅᐱᑦ ᒪᓕᒐᓕᕆᓂᕐᒧᑦ ᐃᑲᔪᖅᑕᐅᓂᕐᒥᒃ. ᑐᙵᓱᒃᑎᑕᐅᕗᑎᑦ ᐃᑲᔪᖅᑎᖃᕈᒪᒍᕕᑦ (ᐱᖃᓐᓇᕆᔭᕋᓗᐊᕐᓂᒃ ᖃᑕᙳᑎᖕᓂᓪᓘᓐᓃᑦ ᐊᓯᐊᓂᒡᓘᓐᓃᑦ) ᐃᑲᔪᖅᑎᖃᕈᒪᒍᕕᑦ ᓈᓚᖕᓂᖃᖅᑎᓪᓗᒋᑦ. ᐃᑲᔪᖅᑐᐃᔨ ᐃᓕᖕᓂᒃ ᑭᒡᒐᖅᑐᐃᔪᓐᓇᖅᐳᖅ 15 ᒥᓂᑦᓯᓂᒃ. ᖃᖓᑐᐃᓐᓇᑦᑎᐊᖅ ᐃᑲᔪᖅᑎᒋᔭᐃᑦ ᐅᖃᓪᓚᖕᓂᕆᔭᖓ ᐃᓚᒋᔭᐅᓂᐊᖅᐳᖅ ᑲᑎᖦᖢᒋᑦ 15 ᒥᓂᑦᓯᓄᑦ.

6.10 ᑐᓵᔨᖃᕆᐊᖃᕈᕕᑦ, ᐅᖃᓪᓚᒍᓐᓇᖅᑎᑕᐅᕗᑎᑦ ᓯᕗᓕᖅᑏᑦ ᑲᑎᒪᔨᕋᓛᖏᓐᓄᑦ ᐊᑯᓂᐅᑎᒋᔪᒧᑦ 30 ᒥᓂᑦᓯᓄᑦ. ᒪᓕᒐᓕᕆᓂᕐᒧᑦ ᑲᑎᒪᔩᑦ ᑐᓵᔨᖃᖃᑦᑕᕐᓂᐊᖅᐳᑦ ᓇᖕᒥᓂᖅ ᐊᑭᓖᓗᑎᒃ.

6.11 ᓂᕈᐊᖅᑐᓕᕆᔨᒻᒪᕆᐅᑉ ᑐᓴᖅᑎᑦᑎᔾᔪᑎᖓᑕ ᑕᕐᕋᖓᓂᒃ ᐱᑎᑕᐅᓂᐊᖅᐳᑎᑦ ᓈᓚᖕᓂᖃᕐᓂᕐᒧᑦ ᖃᐅᔨᒃᑲᐃᔾᔪᑎ ᓇᒃᓯᐅᔾᔭᐅᓕᖅᐸᑦ.

6.12 ᓈᓚᖕᓂᖃᖅᑎᓪᓗᒋᑦ ᖁᑦᑎᖕᓂᖅᓴᒧᑦ ᐅᓐᓂᕐᓘᑎᒋᔭᕐᓂᒃ, ᓯᕗᓕᖅᑏᑦ ᑲᑎᒪᔨᕋᓛᖏᑦ ᐃᓱᒪᒃᓴᖅᓯᐅᕈᑎᖃᕐᓂᐊᖅᐳᑦ 1) ᑎᑎᕋᖅᓯᒪᔪᓂᒃ ᑐᓂᓯᓚᐅᕐᒪᖔᖅᐱᑦ, 2) ᖃᓄᖅ ᐅᖃᓚᐅᕐᒪᖔᖅᐱᑦ ᓈᓚᖕᓂᖃᖅᑎᓪᓗᒋᑦ, ᐊᒻᒪ 3) ᑐᓴᖅᑎᑦᑎᔾᔪᑎ ᐊᐅᓚᑦᑎᔨᒻᒪᕆᖕᒧᑦ ᐊᑐᐃᓐᓇᕈᖅᑎᑕᐅᔪᖅ ᓇᓗᓇᐃᖅᓯᓪᓗᓂ ᐱᔾᔪᑕᐅᔪᓂᒃ ᓯᕗᓪᓕᕐᒥ ᐋᒃᑳᖅᑕᐅᔾᔪᑎᒋᓚᐅᖅᑕᕐᓂᒃ, ᖃᐅᔨᓇᓱᒡᓗᑎᒃ ᖃᓄᐃᓕᖓᓕᕐᒪᖔᑦ ᐊᔪᐃᓐᓇᕆᐊᒃᑲᓐᓂᕈᑎᒋᔭᐃᑦ.

6.13 ᓂᕈᐊᖅᑐᓕᕆᔨᒻᒪᕆᐅᑉ ᑐᓴᖅᑎᑦᑎᔾᔪᑎᖓᑕ ᑕᕐᕋᖓᓂᒃ ᐱᑎᑕᐅᓂᐊᖅᐳᑎᑦ ᓈᓚᖕᓂᖃᕐᓂᕐᒧᑦ ᖃᐅᔨᒃᑲᐃᔾᔪᑎ ᓇᒃᓯᐅᔾᔭᐅᓕᖅᐸᑦ.

6.14 ᐅᓪᓗᑦ 45 ᓈᓚᖕᓂᖃᓚᐅᖅᑎᓪᓗᒋᑦ ᐅᓐᓂᕐᓘᑕᐅᔪᒥᒃ ᑐᓴᖅᑎᑕᐅᓂᐊᖅᐳᑎᑦ ᑎᑎᖅᑲᑎᒍᑦ ᓯᕗᓕᖅᑏᑦ ᑲᑎᒪᔨᕋᓛᖏᑕ ᐃᓱᒪᓕᐊᕆᔭᖏᓐᓂᒃ. ᓯᕗᓕᖅᑏᑦ ᑲᑎᒪᔨᕋᓛᖏᑦ ᐋᒃᑳᖅᓯᒃᐸᑕ ᖁᑦᑎᖕᓂᖅᓴᒧᑦ ᐅᓐᓂᕐᓗᖕᓂᕆᔭᕐᓂᒃ ᐊᔪᐃᓐᓇᕆᐊᒃᑲᓐᓂᕈᓐᓇᖅᐳᑎᑦ ᓄᓇᕗᒻᒥ ᐃᖅᑲᖅᑐᐃᕕᓕᕆᔨᒃᑯᓐᓄᑦ.

